
Кеше һәм граждан хокукларын һәм ирекләрен яклау мәсьәләләре буенча Татарстан Республикасы законнарын һәм башка норматив хокукый актларын бастырып чыгару һәм аларның үз көченә керү тәртибе турында

     Дәүләт Советы тарафыннан

          2002 елның 2 октябрендә 
                              кабул ителде




(2003 елның 11 гыйнварындагы 1-ТРЗ номерлы, 2009 елның 29 июлендәге 32-ТРЗ номерлы, 2013 елның 17 июлендәге  67-ТРЗ номерлы, 2014 елның 11 апрелендәге       21-ТРЗ номерлы, 2014 елның 24 июлендәге 73-ТРЗ номерлы, 2014 елның 25 декабрендәге 131-ТРЗ номерлы, 2016 елның 29 сентябрендәге 71-ТРЗ номерлы Татарстан Республикасы законнары редакциясендә)
  1 статья. Әлеге Закон кеше һәм граждан хокукларын һәм ирекләрен яклау мәсьәләләре буенча Татарстан Республикасы законнарына һәм башка норматив хокукый актларына (алга таба – Татарстан Республикасының норматив хокукый актлары) кагыла.
  2 статья. Законнар рәсми басылып чыгарга тиеш. Басылып чыкмаган законнар кулланылмый. Кеше һәм граждан хокукларын һәм ирекләрен яклау мәсьәләләре буенча Татарстан Республикасының теләсә нинди норматив хокукый актлары, әгәр алар гомуми танышу өчен рәсми басылып чыкмаса, кулланыла алмый. 
  3 статья. Билгеләнгән тәртиптә һәм үз компетенциясе чикләрендә вәкаләтле дәүләт хакимияте органы, җирле үзидарә органы яисә урындагы зат тарафыннан бастырып чыгарылган, затларның билгеләнмәгән даирәсе өчен мәҗбүри хокукый нормалар (тәртип кагыйдәләре) урнаштыра торган, дәүләт хакимияте һәм җирле үзидарә органнары, оешмалар һәм учреждениеләр, урындагы затлар, гражданнар һәм аларның берләшмәләре тарафыннан республиканың бөтен территориясендә күп тапкырлар куллануга һәм үтәүгә исәпләнелгән, билгеле бер рәвештәге язмача рәсми документ кеше һәм граждан хокукларын һәм ирекләрен яклау мәсьәләләре буенча Татарстан Республикасының норматив хокукый акты итеп таныла.
  Әлеге Законның гамәлдә булуы кагыла торган Татарстан Республикасы норматив хокукый актлары системасына түбәндәгеләр керә:

  Татарстан Республикасы законнары;

  Татарстан Республикасы Дәүләт Советының норматив характердагы карарлары;

  Татарстан Республикасы Президентының норматив характердагы указлары;

  Татарстан Республикасы Министрлар Кабинеты – республика Хөкүмәтенең норматив характердагы карарлары;

  кеше һәм граждан хокукларын һәм ирекләрен яклау мәсьәләләре буенча, – Татарстан Республикасы министрлыкларының боерыклары һәм күрсәтмәнамәләре, дәүләт комитетларының, ведомстволарының карарлары, боерыклары һәм күрсәтмәнамәләре, шулай ук алар раслаган норматив характердагы нигезләмәләр, күрсәтмәләр, кагыйдәләр һәм башка актлар.
  4 статья. Кеше һәм граждан хокукларын һәм ирекләрен яклау мәсьәләләре буенча Татарстан Республикасы норматив хокукый актларына үзгәрешләр һәм өстәмәләр мәҗбүри рәвештә рәсми басылып чыгарга тиеш.
 Татарстан Республикасының үзгәрешләр һәм өстәмәләр кертелгән норматив хокукый актлары тулы күләмдә кабат рәсми басылып чыгарга мөмкин.
  5 статья. Кеше һәм граждан хокукларын һәм ирекләрен яклау мәсьәләләре буенча Татарстан Республикасы норматив хокукый актларының матбугатта рәсми басылып чыгу көне булып “Ватаным Татарстан” һәм “Республика Татарстан” газеталарында, “Татарстан Республикасы законнары җыентыгы” җурналында тулы текстның беренче мәҗбүри басылып чыгу көне яки Татарстан Республикасының хокукый мәгълүматның рәсми порталы”нда (PRAVO.TATARSTAN.RU) яисә “Хокукый мәгълүматның рәсми интернет-порталы”нда (www.pravo.gov.ru) беренче тапкыр урнаштыру (бастырып чыгару) санала. (Беренче өлеш 2003 елның 11 гыйнварындагы 1-ТРЗ номерлы, 2013 елның 17 июлендәге 67-ТРЗ номерлы, 2014 елның 11 апрелендәге      21-ТРЗ номерлы, 2014 елның 24 июлендәге 73-ТРЗ номерлы, 2014 елның 25 декабрендәге 131-ТРЗ номерлы, 2016 елның 29 сентябрендәге 71-ТРЗ номерлы Татарстан Республикасы законнары редакциясендә)
  Татарстан Республикасының күрсәтелгән норматив актлары башка матбугат басмаларында да басылып чыгарга, шулай ук телевидение һәм радио аша халыкка гомуми танышу өчен җиткерелергә (игълан ителергә), дәүләт органнарына, җирле үзидарә органнарына, урындагы затларга, предприятиеләргә, учреждениеләргә һәм оешмаларга элемтә каналлары аша яисә башка алым белән җибәрелергә мөмкин. (Икенче өлеш 2009 елның 29 июлендәге 32-ТРЗ номерлы Татарстан Республикасы законнары редакциясендә)
  6 статья. Кеше һәм граждан хокукларын һәм ирекләрен яклау мәсьәләләре буенча Татарстан Республикасының норматив хокукый актлары, әгәр актлар үзләре үз көченә керүнең башка соңрак вакытларын билгеләмәсә, рәсми басылып чыккач 10 көннән соң үз көченә керә. 
        7 статья. Татарстан Республикасының әлеге Законы рәсми басылып чыккан көненнән соң ун көн узгач үз көченә керә.

